
Sumangga sesarengan kita tansah maringaken puja lan puji syukur 
ing ngarsa dalem Allah subhanahu wata’ala, Dzat kang Maha Agung 
ingkang sampun paring kanugrahan saha kanikmatan dhumateng kita 
sedaya sahingga wonten kesempatan punika kita saget nindakaken 
pangibadahan dhumateng Allah subhanahu wata’ala. 

Shalawat saha salam mugi katetepna dhumateng junjungan kita Nabi 
Agung Muhammad shallallahu ‘alaihi wasallam. Mugi kita sedaya pikantuk 
syafa’atipun dhumateng Allah subhanahu wata’ala.

Saking inggil mimbar punika, khatib paring wasiat dhateng kita sami, 
utaminipun pribadi khatib piyambak supados tansah usaha ningkataken 
iman lan takwa dhateng Allah subhanahu wata’ala kanthi cara nindakaken 
sedaya kewajiban lan nebihi saking sedaya ingkang dipun haramaken.

Allah Ta’ala paring pangandikan,

“He para wong Mukmin kabeh, sira padha wedia ing Allah kalawan sajatining 
wedi, Ian sira aja padha mati, kajaba mati Islam.” (QS. Ali Imran: 102)

Jamaah shalat Jumat Ingkang Berbahagia

Tema khutbah ing siang dinten kang minulya inggih menika ciri tiyang 
ingkang ditresnani Allah subhanahu wata’ala.

Mangga kita sami tansah ikhtiyar kanthi maksimal dados tiyang ingkang 
ditresnani Allah. 

Jalaran menawi kita ditresnani tiyang sepuh, pejabat, tiyang sugih, tiyang 
kondang kemawon saestu-estu remen sanget. Punapa malih menawi 
ditresnani Dzat kang nyipto sedaya kalawau. Saklajeng napa kemawon 
ciri-ciri tiyang ingkang ditrenani Allah? 

Jamaah shalat Jumat Ingkang Berbahagia

Sepisan: Manungsa dipun bukakaken amal shalih sakdereng sedane

Tiyang ingkang pinaringan katresnan saking ngarsanipun Allah inggi 
punika tiyang ingkang tansah ibadah dhumateng ngarsanipun Allah Ta’ala 
ngantos dumugining pathi. 

Tegesipun tiyang kalawau tansah njumenengaken ibadah sahingga tiyang 
kalawanu senadyan wus mboten wonten tetep kesaenanipun saget dipun 
kenang sak laminipun. 

Rasulullh shallallahu ‘alaihi wasallam ngendika wonten ing sabdanipun,

“Menawa Allah pingin ndamel sae hamba-hambane mila hamba wau bakal 
diperkejajen. Para sahabat sami tanglet: Kepripun ingkang dimaksud hamba 
dipekerjakaken?. Nabi dhawuh, dibukakke kangge tiyang amal kesaenan 
sakdereng sedane sahingga tiyang sak kiwa tengene ridho.” (HR. Ahmad No. 
21949)

Kalih: Menawi nindakake dosa, Allah langsung maringaken hukuman 
duniawi

Wonten ing mriki Allah nedahaken tresnanipun dhateng hamba ingkang 
ageng. Inggih punika Allah mboten ngeparengaken hamba kalawau 
dipun siksa wonten ing akhirat. Pramila nalikane hamba nglampahi dosa 
langsung dipun hukum dening Allah wonten alam donya menika.

Rasulullah shallallahu ‘alaihi wasallam paring dhawuh, 

“Menawa Allah ngersakaken sae dhateng hambanipun Allah badhe 
nggagekaken ukumane wonten ini dunya. Lan menawa Allah ngersakake 
dhateng hambane keawonan, Insun  badhe tahan ukumanipun ngantos dipun 
timpakaken kanthi sempurna ing dina kiyamat.”(HR. At-Tirmidzi No. 2396)

Tiga: Allah badhe maringi ujian marang piyambakipun

Hamba kang diuji dening Allah menika sejatose mboten tiyang kang 
dipun inakaken Allah. Ananging ujian menika pinangkata Allah pingin 
ningkataken kuwalitas iman hambanipun.

Rasulullah shallallahu ‘alaihi wasallam paring pangandikan,

  يُصِبْ مِنْهُ 
ً
ا ْ�Ó

“Sinten kang dikersakaken Allah kesaenan Allah bakal paring musibah 
marang piyambakipun.” (HR. Al-Bukhari No. 5321)

Jamaah shalat Jumat Ingkang Berbahagia

Sekawan: Tiyang ingkang purun bersabar

Sabar menika mboten wonten batesanipun. Sinten mawon kang 
hanggadhahi pemanggih bilih sabar menika wonten batesipun, estu 
tiyang menika kelentu. Kranten sabar menika ibadah lan ngibadah 
dhumateng Allah menika ngantos temuning pati.

Rasulullah ngendika,

َ ­ ْ�Ø ِ ِ�Ó õالص Íب ِ
ُ
�� ُ õÏوَا

“Lan Ingsun Allah ngremeni tiyang-tiyang sabar.” (QS. Ali Imran: 146) 

Gangsal: Allah badhe maringi ilmu tiyang ingkang sabar

Kanggenipun ulama, guru, ustadz bilih  ilmu menika perkawis ingkang 
penting sanget. Kanthi ilmu kita saged pinaringan keutamaan ingkang 

kathah lan kesainen ingkang kathah.

Rasulullah shallallahu ‘alaihi wasallam dhawuh, 

Sinten ingkang dipun kersakaken Allah sae badhe dipun fahamaken urusan 
agamane. (HR. Al-Bukhari No. 71)

Jamaah shalat Jumat Ingkang Berbahagia

Mekaten materi khutbah Jumat babakan ciri tiyang ingkang ditersnani 
Allah subhanahu wata’ala ingkang saget kawulo sampekaken, mugio saget 
dados pitutur kang manfaat lan nasehat kang minulya kagem khatib 
pribadi lan jamaah samudayanipun.

